
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

সোনার তরী
১৭৭




দেখিতে পাইব, ব্যোমে মহাকাল

ছন্দে ছন্দে বাজাইছে তাল,

দশ দিক্বধূ খুলি কেশজাল

নাচে দশ দিক হতে।’

এতেক বলিয়া ক্ষণপরে কবি

করুণ কথায় প্রকাশিল ছবি

পুণ্যকাহিনী রঘুকুলরবি

রাঘবের ইতিহাস।

অসহ দুঃখ সহি নিরবধি

কেমনে জনম গিয়েছে দগধি,

জীবনের শেষ দিবস অবধি

অসীম নিরাশ্বাস।

কহিল, ‘বারেক ভাবি দেখো মনে,

সেই একদিন কেটেছে কেমনে

যেদিন মলিন বাকলবসনে

চলিলা বনের পথে—

ভাই লক্ষ্মণ বয়স নবীন,

ম্লানছায়াসম বিষাদবিলীন

নববধূ সীতা আভরণহীন

উঠিলা বিদায়রথে।

রাজপুরী-মাঝে উঠে হাহাকার,

প্রজা কাঁদিতেছে পথে সারে-সার,

এমন বজ্র কখনো কি আর

পড়েছে এমন ঘরে!

অভিষেক হবে, উৎসবে তার

আনন্দময় ছিল চারি ধার—

মঙ্গলদীপ নিবিয়া আঁধার

শুধু নিমেষের ঝড়ে।

		 এই পাতা শেষ সম্পাদিত হয়েছে ১৭:১১টার সময়, ১৯ জুন ২০২২ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

